
1. 
Опис на состојбите во областа и дефинирање на проблемот
1.1 Опис на состојбите 
Безбедноста на сообраќајот на патиштата е препознаена како значајно прашање и во Република Северна Македонија. Тековно координацијата во врска со безбедноста на сообраќајот на патиштата е поделена меѓу повеќе клучни засегнати страни, МВР, ЈПДП, МЕ, МТВр, РСБСП, други организации како што се: Министерство за образование и наука, АМСМ (Авто-мото сојуз на Македонија), Универзитети, НВО и тн. Оваа разновидност на институции што опфаќаат различни аспекти од безбедноста на сообраќајот на патиштата и управувањето со различен збир бази на податоци што се однесуваат на прашања поврзани со безбедноста на сообраќајот на патиштата (особено податоци поврзани со сообраќајни незгоди) создава потешкотии во управувањето и подобрувањето на безбедноста на сообраќајот на патиштата во земјава. Врз основа на неколку анализи спроведени од Меѓународни финансиски институции, главниот заклучок и решение што произлегуваат е предлогот за создавање доброобучена водечка агенција/извршно тело со јасна законска надлежност за управување и координирање на активностите за подобрување на безбедноста на сообраќајот на патиштата.
1.2 Причини за проблемите кои се предмет на разгледување 
Непостоење на водечка агенција/извршно тело со јасна законска надлежност за управување и координирање на активностите за подобрување на безбедноста сообраќајот на патиштата е една од главните причини за проблемите кои се предмет на ова разгледување.
Главна причина поради која се прави оваа реформа е не постоењето на извршна координација на сите вршители во безбедноста на сообраќајот за да се овозможи целосна ефикасност на постоечкиот систем. Следствено на ова бројките на жртви во сообраќајот на патиштата се прилично константни и високи. Нашата интенција е да ја следиме „Визијата на ЕУ за 0 жртви“, наспроти тоа имаме во просек  по околу 70 жртви на 1 Милион жители годишно, и тоа е прилично константна бројка во изминатиот период од 10-тина години. Во наведените анализи и студии, еден загубен човечки живот се проценува на загуба од 300.000-350.000 ЕУР од БДП на Република Северна Македонија, а во ЕУ стандарди новите студии истото го проектираат и на 2 МЕУР (ова е наведено и во извештаите претходно доставени од консултатите, а испратени на усвојување во Владина постапка со претходна информација). Понатаму многу е важно да се следат ОН и ЕУ стратешките определби за намалување на сообраќајните незгоди и следствено последиците од истите (без материјална и нематеријална штета со намалување генерално на бројот на несреќите). Дополнително формирањето на агенцијата покажува дека финансиските придобивки значително ќе ги надминат трошоците на функционирање на агенцијата, само доколку се вкалкулираат придобивките од намалување на бројот на жртвите согласно проекциите од студиите (во национален имагинарен пример иницијалниот буџет на агенцијата би го покриле спасени 2 жртви на националните патишта).
Во постоечкиот правен поредок постојат законски одредби распоредени во повеќе закони кои ги регулираат одредените области за безбедноста на сообраќајот на патиштата како што и постојат повеќе различни институции кои ги спроведуваат овие одредби. Но, недостасува итер-институционална координација и постојано следење како и стратешко планирање за подобрување на состојбата со безбедноста на патиштата. Следејќи ги статистичките податоци и претходно спроведените студии се утврдува бројка на случени сообраќајни несреќи која не отстапува во насока на континуирано намалување. Од друга страна согласно целите на ЕУ кои се и целите наведени во Декадата за безбедност на сообраќајот патиштата (2021-2030) на ОН се однесуваат за намалување на сообраќајните незгоди како и значително намалување на бројот на жртвите (во одредени случаи и планирање на „нула“ жртви). Затоа  во Република Северна Македонија потребно е да се воспостави независно водечко тело за следење и подобрување на безбедноста на сообраќајот на патиштата со што ќе се отстранат досегашните системски недостатоци на целокупно организациско следење и воспоставување на институционална одговорност и долгорочно планирање за подобрување на состојбата на безбедноста на сообраќајот на патиштата.

Иако има тренд на благо опаѓање на бројот на жртвите, доколку се дедуктира бројката
 со генерално намалениот обем на сообраќај во периодот на Ковид – 19 и соодветните мерки за ограничувањата на движење и затворените граници, неможе да се констатира дека имаме подобрување на состојбата на безбедноста на сообраќајот на патиштата. Притоа треба да се нотира дека во овие пресметки не се евидентираат жртвите на нашите граѓани надвор од границите каде е евидентен пропустот на нашите институции во контрола на факторите за причините за случените сообраќајни несреќи (возило, возач и сл). 
Светскиот извештај за превенција од повреди во патниот сообраќај, во Европскиот регион на СЗО утврдува дека во овој регион сообраќајните несреќи резултираат со 120.000 смртни случаи, 2,4 милиони повредени и голем економски товар, кој може да се издигне и до 3% од бруто домашниот производ на една земја од овој регион. Исто така, многу е важно да се следат ОН и ЕУ стратешките определби за намалување на сообраќајните незгоди и следствено последиците од истите (без материјална и нематеријална штета со намалување генерално на бројот на несреќите). Дополнително формирањето на агенцијата покажува дека финансиските придобивки значително ќе ги надминат трошоците на функционирање на агенцијата, само доколку се вкалкулираат придобивките од намалување на бројот на жртвите согласно проекциите од студиите (во национален имагинарен пример иницијалниот буџет на агенцијата би го покриле спасени 2 жртви на националните патишта) .
2. 
Цели на предлог регулативата
Рамката на политиката за безбедност на патиштата на ЕУ 2021-2030 има за цел да го преполови бројот на жртви и сериозни повреди на европските патишта до 2030 година, како пресвртница на патот кон „Визија нулта“ – нула смртни случаи и сериозни повреди до 2050 година.
Националната транспортна стратегија 2018-2030 на Република Северна Македонија воспоставува Посебна цел: Сигурен и безбеден транспортен систем, со очекуван резултат: Намалување на бројот на жртви на патиштата за 50% до 2030 година. Сметаме дека воспоставената Агенција ќе превземе сериозни мерки на ниво на целокупната политика за безбедност на патиштата од сите аспекти и ќе овозможи постигнување на овие цели.
3.
Можни решенија (опции)

3.1
Опис на решението „не прави ништо“  
Опцијата “не прави ништо” не е прифатлива опција од причина што ова решение значи да не се донесе предложениот закон. Доколку не се донесе предложеното решение нема да се воспостави Агенцијата и нема да се постигне горенаведената цел за подобрување на безбедноста на сообраќајот на патиштата туку ќе се продолжи константноста во случените сообраќајни незгоди, нивните економски последици како и ненадоместливите човечки жртви.
3.2
Опис на можните решенија (опции) за решавање на проблемот
Најдоброто можно решение е донесување на Предлог законот за основање на Агенцијата за безбедност на сообраќајот на патиштата. Со ова решение се формира извршно тело кое ќе ги координира институциите, ќе едуцира, ќе ги следи европските и светските трендови и на крај ќе придонесе кон спасување на човечки животи и превенирање на друга материјална и нематеријална штета како и подобрување на сеопштата состојба со сообраќајот. Исто така, мора да се донесат и останатите измени на законите кои ќе овозможат функционирање на оваа агенција, а чие донесување чека претходно усвојување на овој закон.
4. Проценка на влијанијата на регулативата

Можни позитивни и негативни влијанија од секоја од опциите:

4.1 Економски влијанија 
Основањето на Агенцијата за безбедност во сообраќајот на патиштата ќе биде една од најпозитивните можни “инвестиции” во безбедноста на сообраќајот на патиштата, или со други зборови “само” два човечки животи во текот на годината ќе ја врати инвестицијата од првата година за агенција. 
Неможе да се утврдат значителни негативни економски влијанија од воспоставувањето на Агенцијата. Можни минимални негативни економски влијанија се однесуваат на: Трансфер од такси (1.5% од надоместокот за технички преглед при регистрација на возила и 1% од надоместокот за регистрација на моторни и приклучни возила од надоместокот за јавни патишта (патна такса). Приход од сертификатите за хомологација на возила. Меѓутоа ова не се нови давачки за економските оператори туку ќе се врши трансвер.
4.2
Фискални влијанија 
Финансиските средства за основање на Агенцијата се обезбедуваат од Буџетот на Република Северна Македонија.
Финансиските средства за работењето на Агенцијата се обезбедуваат од:
1) Буџетот на Република Северна Македонија,
2) Услугите што ги обезбедува АБСП,
3) Даноци за определи услуги што се обезбедуваат од АБСП
a) Донации и други извори во согласност со законите. 
Покрај тоа, Проектниот тим ќе предложи напредно финансирање на безбедноста во сообраќајот на патиштата во рамките на Извештајот за активност 5, каде ќе биде презентиран иновативен пристап. 
Табела од извештај број 5:
Табела 3.2. Извори на финансирање – очекуван приход на Агенцијата во ЕУР
 
	Планирани извори на финансирање - приход
	2021
	2022
	2023

	Трансфери од други нивоа на власт
	360,000.00
	0.00
	0.00

	Трансфер од такси (15% од надоместокот за технички преглед при регистрација на возила и 1% од надоместокот за регистрација на моторни и приклучни возила од надоместокот за јавни патишта (патна такса)
	300,000.00
	300,000.00
	300,000.00

	Надоместоци за професионални обуки, подобрување и лиценцирање на персоналот во авто-школи
	0.00
	30.000,00
	40.000.00

	Надоместоци за професионална обука, подобрување и лиценцирање на персоналот во станиците за технички преглед за возила
	0,00
	30.000 00
	24.000.00

	Надоместоци за програма за несовесни возачи (рецидивисти:
	0,00
	20.000. 00
	30.000.00

	Надоместоци за организирање сертификати за професионални компетенции - СПК
	0,00
	20.000.00
	30.000 00

	Надоместоци за професионална обука, подобрување и лиценцирање на ревизорите и инспекторите за безбедност на патиштата
	0,00
	30.000.00
	30.000 00

	Надоместоци за стручна обука, унапредување и лиценцирање стручни лица за независна анализа на сообраќајните незгоди (СН) на државните патишта со смртни последици
	0,00
	30.000.00
	30.000,00

	Приход од сертификатите за хомологација на возила (приближно 30000 увезени возила Х 35 ЕУР)
	0,00
	1.050.000.00
	1.050.000,00

	ВКУПНО
	660.000,00
	1.510.000,00
	1.534.000,00


 
Формирањето на Агенцијата согласно проекциите за намалување на жртвите во рамките на Националната Транспортна Стратегија-НТС како и стратешките определби да ги следи ООН и ЕУ за намалување на сообраќајните незгоди и следствено последиците од истите покажува дека финансиските придобивки значително ќе ги надминат трошоците на функционирање на агенцијата. За самото формирање најпрво се планира превземање на постоечки тела и кадар од постоечките институции, а потоа евентуално нови вработувања (Пример реформата за Координативното тело и РСБСП, превземања од МВР, МЕ, МТВр итн.) со што би се исклучила можноста од зголемување на финансиските расходи. Минимални негативни фискални влијанија евентуално би имало при почетокот на работењето на АБСП и првата година на нејзиното работење, сѐ додека некои функции/активности не се целосно воспоставени, поради што е потребно да се обезбедат финансии, според предлог буџетот (300.000 евра), и евентуално горенаведените трансвери, а потоа АБСП ќе почне да биде финансиски самостојна (финансиски самоодржлива) агенција.

4.3
Социјални влијанија

Предложениот закон не влијае директно врз намалување на сиромаштијата. Но, се очекуваат влијанијата во заштитата и унапредувањето на здравјето преку намалувањето на бројот на несреќите со здравствени последици од учесниците во сообраќајот. Исто така, се очекува позитивно влијание во заштитата и унапредувањето на човековите права и родовата еднаквост, како и заштитата на ранливите групи и обесправените со посебните програми за заштита на овие категории на лица кои се предвидени со овие законски измени. Не се очекуваат негативни социјални влијанија.
4.4
Влијанија врз животната средина 
Со Предлогот на закон за Агенција за безбедност во сообраќајот на патиштата нема директни влијанија врз воздухот, почвата, нема да има ефект на стаклена градина, бучава, био-диверзитет, а со тоа што нема влијание врз наведените делови на природата, нема да има ниту директно или индиректно влијание врз здравјето на луѓето поради загадувањето на животната средина.
4.5
Административни влијанија и трошоци 
За самото формирање најпрво се планира превземање на постоечки тела и кадар од постоечките институции, а потоа евентуално нови вработувања. За почетокот на работењето на АБСП и првата година на нејзиното работење, сѐ додека некои функции/активности не се целосно воспоставени, потребно е да се обезбедат финансии, според предлог буџетот, а потоа АБСП ќе почне да биде финансиски самостојна (финансиски одржлива) агенција. Со самото превземање на вработени нема да има фискални импликации за нови вработувања. Тоа значи дека функциите/активностите на АБСП, како што е приходот врз основа на обезбедените услуги (лиценцирање на персонал во авто-школи, станици за технички преглед на возила, програми за несовесни возачи, сертификати за увезени возила/делови, сертификати за професионални компетенции, лиценцирање ревизори/инспектори, персонал за независна анализа, и слично) ќе „носи“ (собира) пари што ќе бидат реинвестирани во други активности за подобрување на безбедноста на сообраќајот на  патиштата. 
5.
Консултации

5.1 Засегнати страни и начин на вклучување
Согласно точка 1 од Извадок од Нацрт-Записник од Педесет и седмата седница на Влада на РМ одржана на 06.03.2018 година, Министерството за транспорт и врски достави барање за номинација до надлежните институции за номинирање на член и заменик член во работна група за формирање на извршно тело кое ќе има за одговорност подобрување на безбедноста во сообраќајот на патиштата. По добивање на номинациите од сите задолжени институции, на 19.06.2018 година Министерот за транспорт и врски донесе Решение за формирање на Работна група за формирање на извршно тело кое ќе има за одговорност подобрување на безбедноста во сообраќајот на патиштата, а е формирана во рамките на Министерството за транспорт и врски, и во истатата учестуваат претставници од сите релевантни институции. Дополнително со измена на решението е извршено дополнување на Работната група со дополнителни членови од соодветните засегнати институции. Истите наведени институции кои имаа свои претставници во Работната група преку Информација на Влада ги добија на мислење финалните извештаи подготвени од консултантите ангажирани во рамките на горенаведениот проект. Во тие извештаи е опишана потребната законска интервенција во сите засегнати закони кои ќе овозможат воспоставување на Агенцијата.
Во процесот на проценка на влијанието на регулативата ќе бидат вклучени претставници од Министерството за транспорт и врски, а преку единствениот национален електронски систем на прописи – ЕНЕР ќе се вклучат сите заинтересирани страни во подготовката на предлог-законот со свои писмени предлози и коментари. 
Предлог законот ќе биде доставен на мислење до Секретаријат за законодавство, Министерство за финансии, Министерство за внатрешни работи, Министерство за економија, Министерство за здравство, Министерство за локална самоуправа, ЗЕЛС, Јавно претпријатие за државни патишта, Републички совет за безбедност во сообраќајот на патиштата, ЗПВРМ за економски прашања, Секретаријат за европски прашања. 
5.2 Преглед на добиените и вградените мислења 
По добивањето  на сите мислења истите ќе бидат обработени и земени предвид при изготвувањето на овој предлог закон.  
Во претходна консултација нацрт законот беше испратен до Секретаријатот за законодавство. Сите забелешки беа земени во предвид. 
5.3 Мислењата кои не биле земени предвид и зошто
Нема
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со овој предлог на закон, Република Северна Македонија ќе добие водечко тело за безбедност на сообраќајот на патиштата (Агенцијата за безбедност во сообраќајот на патиштата). 
Позитивни влијанија:
Главна причина поради која се прави оваа реформа е дека не функционира со целосна ефикасност постоечкиот систем за следење и подобрување на безбедноста на сообраќајот на патиштата во контекст на уставно загарантираното право на безбедност и здравје. Бројките на жртви во сообраќајот на патиштата се прилично константни и високи. Формирањето на агенцијата, како што е претходно информирано во извештаите од консултантите ангажирани во горенаведениот проект ќе ја доведе Република Северна Македонија во чекор со најнапредните земји во однос на структурата за управување со безбедноста во сообраќајот на патиштата што е во согласност со најдобрите практики  на ЕУ и УНЕЦЕ.
Со предлагање на овој закон врз основа на кој ќе се основа Агенцијата ќе се овозможи подобрување на безбедноста во сообраќајот на патиштата.
Воедно, ќе се намали бројот на жртвите.
Негативни влијанија:  Нема.
6.2
Ризици во спроведувањето и примената на секое од можните решенија (опции)

Ризици во спроведувањето и примената на законската регулатива се ненавремено изменување и дополнување на Законот за безбедност на сообраќајот на патиштата, на Законот за возила, Законот за јавните патишта, Законот за градење и Законот за урбанистичко планирање. Не обезбедување на финансиски средства од буџетот на Република Северна 
Македонија за првата година од работењето.

Според досегашната анализа и оцена на состојбите, не се детектирани дополнителни ризици кои би можеле да се појават во спроведувањето и примената на ова решение.
6.3 Препорачано решение со образложение
Се препорачува донесување на овој предлог закон заради формирање на водечко тело за безбедност на сообраќајот на патиштата (Агенцијата за безбедност во сообраќајот на патиштата) кое ќе има крајна одговoрност за подобрување на безбедност на сообраќајот на патиштата.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Потребно е измени и дополнувања на  Законот за безбедност на сообраќајот на патиштата, Законот за возила, Законот за јавните патишта, Законот за градење и Законот за урбанистичко планирање.

7.2
Потребни подзаконски акти и рок за нивно донесување 
Потребно е да се донесат соодветни подзаконски акти предвидени во делот на надлежноста на Агенцијата во член 7 од предлог законот во рок од 6 месеци и тоа:
1. Правилник за постапката, начинот и посебните услови за организирање на стручните обуки за  постојано стручно усовршување на знаењето на ревизорите и инспекторите за безбедност во сообраќајот на патиштата.
2. Правилник за формата и содржината на барањето за издавање на лиценци, начинот и постапката за издавање, обновување, одземање на лиценците, формата и содржината на образецот на лиценците за ревизорите и инспекторите за безбедност во сообраќајот на патиштата, како и формата, содржината и начинот на водење на регистарот за лиценци. 
3. Правилник за постапката, начинот и посебните услови за организирање на стручните обуки за  постојано стручно усовршување на знаењето на стручните лица за независна анализа на сообраќајните несреќи на јавните патишта што резултирале со фатални последици.
4. Правилник за формата и содржината на барањето за издавање на лиценци, начинот и постапката за издавање, обновување, одземање на лиценците, формата и содржината на образецот на лиценците на стручните лица за независна анализа на сообраќајните несреќи на јавните патишта што резултирале со фатални последици, како и формата, содржината и начинот на водење на регистарот за лиценци. 
5. Правилник за постапката, начинот и посебните услови за организирање на стручните обуки за  постојано стручно усовршување на знаењето на стручните лица вработени во автошколите.
6. Правилник за постапката, начинот и посебните услови за организирање на стручните обуки за  постојано стручно усовршување на знаењето на стручните лица вработени во испитните центри. 
7. Правилник за постапката, начинот и посебните услови за организирање на стручните обуки за  постојано стручно усовршување на знаењето на стручни лица за вршење на технички преглед на возила. 
8. Програма за работа со несовесните возачи (повторени дела) ја пропишува директорот на Агенцијата. 

7.3       Органи на државната управа, државни органи и други органи надлежни за спроведување

Министерство за транспорт и врски, Министерството за внатрешни работи, Министерство за економија, Министерство за здравство, Биро за метрологија, единици на локална самоуправа и др. 

7.4  Активности за обезбедување на ефикасно спроведување на предлогот на закон
Преку соодветно укажување, консултирање и меѓусебна соработка на сите инволвирани страни ќе се овозможи ефикасно спроведување на законот. 
8.
Следење и евалуација

8.1 Начин на следење на спроведувањето
Министерството за транспорт и врски ќе биде одговорно за следење на имплементацијата за законските решенија, преку континуиран надзор на постапките пропишани со овој предлог на закон, како и преку следење на постапките во електронскиот систем пропишан со овој закон.

8.2
Евалуација на ефектите од предлогот на закон и рокови 
Евалуација на ефектите од законот ќе може да се направи по истек на најмалку две години од неговото влегување во сила.

Исто така, индикаторите за следење на спроведување на Националната транспортна стратегија даваат добар основ за следење на подобрување на состојбата во безбедноста во сообраќајот на патиштата. Исто така овој закон предвидува носење на нова Стратегија за подобрување на безбедноста на сообраќајот на патиштата која ќе мора да предвиди индикатори за следење на успешноста како на самата стратегија така и на овој закон односно на функционирањето на Агенцијата затоа што единствената заедничка цел е подобрување на безбедноста на сообраќајот на патиштата. 
Изјава од Државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:   _____________                                                                                        

             










.........................................................
                                                                                                                 потпис на државниот секретар
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                           ______________________                              
                                                                                                                                  потпис на министерот 

Просек (на 1 милион жители)


 на ниво на Република во последните 10 години е 74 





ЕУ просек на 1 милион жители е


 














� Лесно може да се дојде до конкретна бројка за намелен сообраќај преку утврдување на процентуалнос во намалената наплата на патарините за дадениот период на Ковид рестрикции на движење

